
Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Azad sahibkarlığın və liberal iqtisadiyyatın təşviqi” layihəsi çərçivəsində çap olunub.

Hər bir ölkənin sosial-iqtisadi və 
mədəni yüksəlişini göstərən mü-
hüm amillərdən biri həmin ölkə-
nin şəhərlərinin inkişaf səviyyə-
sidir. Ölkəyə ayaq basan hər kəs 
öncə onun baş şəhərini ziyarət 
edir, sonra digər gəzməli-görməli 
yerlərə baş çəkir. Şübhəsiz ki, pay-
taxt Bakı öz əsrarəngiz gözəlliyi 
və əzəməti ilə heyranlıq doğurur. 
Bakıdan sonra digər şəhərlərimiz 
gəlir. Bu sırada Gəncə şəhəri ön 
cərgədə dayanır. Dörd min ilə-
dək tarixi olan bu ulu şəhər neçə 
dəfə dağıdılıb, yenidən tikilib, 
bərpa olunub. Gəncə təbii-coğrafi 
mövqeyinə, iqliminə, suyuna, ha-
vasına, münbit və bərəkətli torpa-
ğına görə daim yadellilərin diqqə-
tini cəlb edib. Şəhərin adı dəfələrlə 
dəyişdirilib, müstəqillik qazan-
dıqdan sonra birdəfəlik öz qə-
dim-qayıt adına qovuşub. Bu gün 
Gəncəni tanımaq olmur. Şəhər 
tarixin heç bir dövründə olmayan 
intibah mərhələsinə daxil olub. 
Gəncə şəhəri qədimliklə müasirli-
yi özündə təcəssüm etdirən unikal 
bir şəhərə çevrilib.

MDB-NİN MƏDƏNİYYƏT 
PAYTAXTI

Gəncə şəhəri 2017-ci il üçün bu 
statusu qazanıb. Bundan öncə, 
2013-cü ildə qədim Qəbələ bu ti-
tula yiyələnmişdi. Bununla Gəncə 
öz tarixi keçmişini, milli-mənəvi 
dəyərlərini geniş şəkildə təqdim 
etmək imkanı qazanıb. Sovet sis-
temi dağıldıqdan sonra İttifaq 
respublikaları arasında mədəni 
əlaqələr zəiflədi, gediş-gəliş azal-
dı, uzun müddət bir çətir altında 
yaşayan xalqlar, millətlər bir-bi-
rindən uzaqlaşmağa başladılar. 
Bir sözlə, böyük bir boşluq ya-
randı. O vaxtlar Kirovabad kimi 
tanınan ulu Gəncəyə bu gün təş-
rif buyuran hər kəs yerindəcə do-
nub qalır, necə deyərlər, şəhəri 
tanımır. İnsanın qarşısında Şərqlə 
Qərbi, Avropa ilə Asiyanı bir tab-
loda birləşdirən canlı bir aləm 
açılır. Açığını demək lazımdır ki, 
əgər 10 il əvvəl Gəncə bu statu-
su qazansa idi, nəyisə nümayiş 
etdirmək çətin olacaqdı. Şəhər 
infrastrukturu sıradan çıxmışdı, 
yollar, küçələr bərbad vəziyyətə 
düşmüşdü. Gələn qonaq-qaraya 
nəyi göstərə biləcəkdik? Gəncənin 

bu günə – yüksək inkişaf dövrünə, 
sözün əsl mənasında, intibah mər-
hələsinə çatması cənab prezident 
İlham Əliyevin misilsiz xidmətlə-
ri sayəsində mümkün olmuşdur. 
Gəncənin sosial-iqtisadi inkişafı-
na dair qəbul edilən qərarlar, im-
zalanan sərəncamlar və onların 
uğurla icra olunması qısa zaman 
kəsiyində hamının gözü qarşısın-
da Gəncənin simasını köklü şə-
kildə dəyişdi. Gəncə heç vaxt son 
beş-altı ildəki qədər sürətli inkişaf 
görməyib. Bu yüksəliş və tərəqqi 
dalğası, böhranlı illər olmasına 
baxmayaraq, indinin özündə də 
davam edir.
Artıq Gəncəyə MDB məkanından 
qonaqlar təşrif buyurmağa baş-
lamışlar. Mətbuatın da üzərinə 
böyük vəzifələr düşür. Xüsusilə, 
rusdilli mətbuatda, internet re-
surslarında televiziya verilişlə-
rində bu səfərlərin, keçirilən təd-
bir¬lərin işıqlandırılmasına geniş 
yer ayrılmalıdır.
Gəncə böyüyür, abadlaşır, əhali-
sinin sayı az qala 400 minə çatır. 
Gəncə artıq dünən gördüyümüz 
respublika əhəmiyyətli şəhər deyil, 
onun şanı-şöhrəti çox-çox uzaqla-
ra gedib çıxıb. Gəncə hər gün də-
yişir. Bəlkə də yeganə şəhərdir ki, 
burada bir gün belə iş dayanma-
yıb. Söhbət tikinti-quruculuq və 
abadlıq işlərindən gedir. Gəncədə 
müxtəlif təyinatlı tikinti işləri apa-
rılır, həmişəki kimi sosial obyekt-
lərin sayı da çoxdur. Burada elə ay 
yoxdur ki, yeni məktəb, uşaq bağ-
çası, səhiyyə müəssisəsi və digər 
başqa bir obyektin açılışı olmasın.

ABADLIQ-QURUCULUQ 
İŞLƏRİ SƏNGİMİR

 2016-cı ilin son aylarında 41 nöm-
rəli orta məktəb binası, 2 nömrəli 
peşə liseyi, beynəlxalq uşaq klubu 
istifadəyə verilib. Tikilən hər bir 
obyekt Avropa standartları səviy-
yəsindədir, onlardan heç nə ilə 
fərqlənmir.
Bakı-Qazax avtomobil yolunun 
sağ tərəfində, 15 hektarlıq ərazi-
də illik istehsal gücü 30 milyon 
ədəd olan Kərpic Zavodunun ti-
kintisi sürətlə aparılır. Tezliklə 
Gəncədə belə bir nəhəng istehsal 
müəssisəsinin işə düşməsi bir çox 
digər layihələrin icra olunma-
sında müstəsna rol oynayacaq, 

qədim Nizami yurdunun daha 
da gözəlləşməsinə töhfə verəcək. 
Çünki Gəncədə qırmızı kərpicdən 
milli-memarlıq ənənələrinin ya-
şadılmasında çox ustalıqla istifa-
də olunur. Gəncəçay Park-Bulvar 
Kompleksinin sol sahilində sa-
hil-bərkitmə və parksalma işlərinin 
davam etdirilməsi üçün müvafiq 
tədbirlər görülür. Yağış sularının 
qarşısını almaq məqsədilə sahil-
də 1 km. uzunluğunda beton mü-
hafizə divarları inşa edilib. Çayın 
məcrasında təmizlik və abadlıq 
işləri aparılır. Onu da qeyd etmək 
yerinə düşərdi ki, Gəncə sakinləri-
nin sevimli istirahət guşələrindən 
birinə çevrilən Park-Bulvar Komp-
leksinin ikinci mərhələsinin – əks 
tərəfinin tikintisinə başlanılıb.
Vəli Xuluflu küçəsində 129 ailənin 
fərdi yaşayış evi ilə təmin edilmə-

si üçün tikinti işlərinə start verilib. 
2012-ci ildən inşasına başlanan, 1,4 
hektar ərazidə yerləşən Gəncə Döv-
lət Filarmoniyasında son tamam-
lama işləri gedir. Bu möhtəşəm 
tikilinin açılışına az vaxt qalıb. Öz 
memarlıq üslubuna görə seçilən al-
tımərtəbəli Filarmoniya binası Gən-
cə şəhərinin memarlıq ansamblına 
bir gözəllik əlavə edəcək. 
Şəhərin Atatürk prospektində inşa 
edilən 50 mənzilli dördmərtəbəli 4 
ədəd, yeddimərtəbəli 4 ədəd, həm-
çinin Nizami prospekti ilə Kim-
yaçılar küçəsinin kəsişməsində, 
keçmiş toxuculuq kombinatının 
yataqxanasında yaşayanlar üçün 3 
bloklu doqquzmərtəbəli 3 bina, 1 
bloklu onmərtəbəli 1 bina, ümumi-
likdə 248 mənzilli çoxmərtəbəli ya-

şayış binalarının tikintisi aparılır. 
Cavadxan küçəsində «Majestik 
Palase», Hacıkənd qəsəbəsində 
yed dimərtəbəli «ARFA» mehman-
xanası inşa olunur. Şəhər proku-
ror luğunun müasir tələblərə 
ca vab verən inzibati binasında 
ti kinti işləri yekunlaşıb. Eyni za-
manda, Gəncə-Şəmkir avtomobil 
yo lunun sağ tərəfində, 4,75 hek-
tar ərazidə məhkəmə kompleksi-
nin layihələndirmə işləri aparılır. 
Kənd təsərrüfatı məhsullarının sa-
tışı üçün bütün lazımi şəraiti olan, 
təxminən 17 hektar ərazidə inşaatı 
aparılan «Bazar Store» MMC-nin 
tikintisi başa çatmaq üzrədir. Fik-
rət Əmirov küçəsində beşmərtə-
bəli İctimai Mədəni Tibb Mərkə-
zinin, Hava limanı istiqamətində 
maşın bazarının, Nizami prospek-
tində beş və altı mərtəbəli ticarət 

mərkəzinin və digər sosial, mədə-
ni və xidmət obyektlərinin tikintisi 
başa çatdırılıb.
2014-cü ilin fevral ayında «Paşa 
Holding» şirkəti tərəfindən inşa-
sına başlanılan, ümumi sahəsi 52 
min 320 kvadratmetr olan ərazi-
də Ticarət və Əyləncə Mərkəzi-
nin tikintisi son tamamlama mər-
hələsindədir. Həmin ərazidə həm 
Cavadxan küçəsi ilə yeni Filarmo-
niya binasını, həm də Şah Abbas 
məscidi ilə Gəncə Dövlət Univer-
sitetini birləşdirən iki müasir tip-
li yeraltı keçid inşa olunur. Qeyd 
etmək lazımdır ki, bu yaxınlarda 
qapılarını müştərilərin üzünə aça-
caq Ticarət və Əyləncə Mərkəzinin 
möhtəşəmliyinə, xidmət növləri-
nin çoxluğuna görə Qafqaz regio-

nunda bənzəri yoxdur. Bir yazıda 
Gəncədə tikilən obyektlərin hamı-
sının adlarını çəkmək olmur.
Gəncədə prospekt və küçələrin 
abadlaşdırılması və yenidən qurul-
ması işləri də vüsətini azaltmayıb. 
Yollar, küçələr təmir olunur, ətraf-
dakı bütün infrastruktur yenilənir, 
işıq dirəkləri yenisi ilə əvəz olunur. 
Yeri gəlmişkən, qeyd edək ki, 5 il 
qabaq Gəncədəki işıq dirəklərinin 
sayı vur-tut 2 min ədəd idi, indi isə 
35 mini ötüb keçib. Gecələr Gəncə 
ağ işıq selinə bürünür. Park və xi-
yabanlara gecədən xeyli keçənədək 
gələnlərin ardı-arası kəsilmir. Ən 
ucqar küçələrin çoxunda da mil-
li ornamentlərlə bəzədilmiş işıq 
dirəkləri var, bu isə şəhərə xüsusi 
gözəllik verir.
GƏNCƏDƏ İNKİŞAFDAN KƏ-
NAR QALAN SAHƏ YOXDUR

Şəhərdə tezliklə su problemi də 
tamamilə öz həllini tapacaq. 2012-
ci ildən «Açıq Kommunal İnf-
rastruktur Layihəsi» çərçivəsin-
də Gəncə şəhərində su təchizatı 
və kanalizasiya sisteminin əsaslı 
surətdə yenidən qurulmasına baş-
lanılıb. O vaxtdan ötən müddət ər-
zində içməli su xəttinin 89,3 faizi, 
çirkab xəttinin 50,3 faizi yerinə ye-
tirilib. Layihəyə görə, şəhərə üç is-
tiqamətdə – Göygöl, Qızılqaya və 
Şəmkirçaydan çəkilən magistral 
su xətlərinin çəkilişi tamamlanıb. 
Bu xətlərin istifadəyə verilməsi 
ilə Gəncə şəhərinə saniyədə 1500 
litrə yaxın su daxil olacaq, bu isə 
şəhərin fasiləsiz olaraq içməli suya 
olan tələbatını ödəyəcək.
Gəncədə inkişafdan kənarda qa-
lan sahə yoxdur. Təhsil, səhiyyə, 
mədəniyyət sahələrində ciddi 
uğurlar qazanılıb. Bir fakta diqqət 
yetirək: 5 il öncə orta məktəb mə-
zunlarının cəmi 35-40 faizi ali və 
orta ixtisas məktəblərinə qəbul 
olunurdusa, keçən il bu göstəri-
ci 60 faizi ötüb keçib. Şəhərin ta-
rixində heç vaxt bu qədər yüksək 
nəticə əldə olunmayıb!
Bunun başlıca səbəbi budur ki, 
şəhərdə əsaslı təmir olunmayan, 
maddi-texniki təchizatı yenilən-
məyən məktəb qalmayıb. Deməli, 
yaradılan şərait yüksək nəticələrə 
yol açıb. Azərbaycan Dövlət Aq-
rar Universiteti respublikamızın 
qabaqcıl təhsil ocaqlarından biri-

dir. 10 il öncə buradakı vəziyyət 
o qədər də ürəkaçan deyildi. Gö-
rülən ardıcıl tədbirlər nəticəsində 
universitet köklü şəkildə dəyişdi. 
2016-cı ilin fevral ayında cənab 
prezident İlham Əliyevin iştirakı 
ilə universitetin 9 mərtəbəli, 560 
yerlik yataqxana korpusu istifa-
dəyə verildi. Daha bir eyni tipli 
yataqxana da yaxın vaxtlarda is-
tifadəyə veriləcək. Universitetin 
tədris korpusları, yardımçı sahələ-
ri, kabinet və laboratoriyaları, 
demək olar ki, bütün infrastruktu-
ru yüksək standartlar səviyyəsin-
də yenilənib.
Şəhərdə müasir tipli səhiyyə ocaq-
larının sayı durmadan artır. Abbas 
Səhhət adına mərkəzi xəstəxana, 
yoluxucu xəstəliklər xəstəxanası, 6 
saylı poliklinika yüksək səviyyədə 
əsaslı təmir olunaraq, sakinlərin 
ixtiyarına verilib. Özü də adıçə-
kilən müəssisələrin hamısı cəmi 
bir ilə – 2016-cı il ərzində yenidən 
qurulub, müasir tibbi avadanlıq-
larla təchiz edilib.
Mədəniyyət ocaqları da xüsusi 
qayğı ilə əhatə olunub. Hazırda 
şəhərin tarixi-memarlıq abidələri 
olan «Şah Abbas» və «Uğurlu xan» 
karvansaralarının, «Qızıl Hacılı» 
tarix-memarlıq abidəsinin əsas-
lı təmiri və bərpası, böyük şair və 
tanınmış maarifçi Mirzə Şəfi Vazeh 
muzeyinin yaradılması istiqamə-
tində işlər davam etdirilir.
Gəncədə Qafqazın ən böyük Ki-
tab Evi açılıb. Bu hadisəni şəhər 
sakinləri böyük razılıq hissi ilə 
qarşılayıblar. Kitab Evi Gəncə 
Park-Bulvar ərazisində yerləşir. Bu 
məkana gələn qonaqların ardı-ara-
sı kəsilmir. Hər həftə sonu burada 
rəngarəng konsert proqramları 
təqdim olunur. Təkcə son bir ildə 
Gəncəyə gələn qonaqların və tu-
ristlərin sayında  82,2 faiz artım baş 
verib. Möcüzədir, elə deyilmi?
Bütün bunlar asanlıqla ərsəyə 
gəlməyib. Hər görülən işin, həya-
ta keçirilən layihənin arxasında 
böyük zəhmət, əzmkar fəaliyyət 
dayanır. Qarşıda görüləsi işlər 
çoxdur. Zirvəyə doğru gedən yol 
uzundur. Bu yolu ağılla, təmkinlə 
qət edib xariqələr yaratmaq olar.  

Zülfü İLYASOV,
bölgə müxbiri

Azərbaycanın Dayanıqlı İnki-
şaf Məqsədlərinin (DİM) real-
laşdırılması üçün gördüyü işlər 
BMT tərəfindən yüksək qiy-
mətləndirilib.
Baş nazirin müavini, Dayanıqlı 
İnkişaf üzrə Milli Əlaqələndir-
mə Şurasının sədri Əli Əhmə-
dov bu fikirləri martın 16-da 
“Azərbaycanda Dayanıqlı İnki-
şaf Məqsədlərinə nail olunma-
sında elm və tədqiqatların rolu” 
adlı konfransda səsləndirib.
Baş nazirin müavini deyib ki, 
Azərbaycan Birləşmiş Millətlər 
Təşkilatının üzvü olan dövlət-
lərin 2015-ci ilin sentyabrın-
da keçirilən Dayanıqlı İnkişaf 
Sammitində 2016-2030-cu illər 
üçün təsdiqlənən, 17 Dayanıqlı 
İnkişaf Məqsədi və 169 hədəfi 
özündə birləşdirən yeni qlobal 
Dayanıqlı İnkişaf Məqsədlərinə 
qoşulub. DİM-dən irəli gələn 
öhdəliklərlə bağlı dövlət orqan-
larının üzərinə düşən vəzifələ-
rin icrasının əlaqələndirilməsi 
məqsədilə Azərbaycan Respub-
likası Prezidentinin 2016-cı ildə 
imzaladığı müvafiq Fərmana 

əsasən Dayanıqlı İnkişaf üzrə 
Milli Əlaqələndirmə Şurası ya-
radılıb. Şuranın əsas vəzifələri 
qlobal məqsəd və hədəflərə uy-
ğun milli prioritetlərin və onla-
ra dair göstəricilərin müəyyən 
edilməsi, ölkədə sosial-iqtisa-
di sahələri əhatə edən dövlət 
proqramlarının və strategiyala-
rının Dayanıqlı İnkişaf Məqsəd-
ləri ilə uzlaşdırılmasının təmin 
olunmasıdır. Ötən müddət 
ərzində Milli Əlaqələndirmə 
Şurasının Katibliyi, müxtəlif 
sahələr üzrə işçi qrupları yara-
dılıb, iclaslar keçirilib və digər 
tədbirlər görülüb.
BMT-nin İnkişaf Proqramı 
(BMT İP) rezident nümayən-
dəsi Qulam İshaqzai deyib ki, 

Azərbaycan BMT-nin Dayanıq-
lı İnkişaf Məqsədləri üzrə qlo-
bal təşəbbüsünə fəal qoşulub və 
bu sahədə mühüm işlər görüb. 
Azərbaycan Dayanıqlı İnkişaf 
Məqsədlərinə və bu təşəbbüsdə 
əks olunan hədəflərin reallaşdı-
rılmasına böyük önəm verir.
Panel müzakirələrdə isə Azər-
baycan Milli Elmlər Akademi-
yasının prezidenti, akademik 
Akif Əlizadə və Milli Məclisin 
İqtisadi siyasət, sənaye və sahi-
bkarlıq komitəsinin sədri Ziyad 
Səmədzadənin məruzələri din-
lənilib.
Konfransda mövzu ilə bağlı 
müzakirələr aparılıb, iştirakçı-
ları maraqlandıran suallar ca-
vablandırılıb.

BMT Azərbaycanın Dayanıqlı İnkişaf 
Məqsədlərinin reallaşdırılması istiqamətində 

gördüyü işləri yüksək qiymətləndirib

VERGİ ÖDƏYİCİLƏRİNİN 
N Ə Z Ə R İ N Ə

 2016-cı hesabat ilinin yekunlarına görə:
 - Gəlir vergisinin ödəyiciləri olan rezident və qeyri-rezident fiziki şəxslər gəlir 
vergisinin bəyannaməsini;
- Mənfəət vergisinin ödəyiciləri olan rezident və qeyri-rezident hüquqi şəxslər 
mənfəət vergisinin bəyannaməsini;
- Əmlak vergisinin ödəyicisi olan müəssisələr əmlak vergisinin bəyannaməsini
cari ilin mart ayının 31-dən gec olmayaraq vergi orqanına təqdim etməyə, he-
sablanmış vergiləri həmin müddətədək tam həcmdə dövlət büdcəsinə ödəməyə 
borcludurlar.
Bildiririk ki,  Azərbaycan Respublikasının Vergi Məcəlləsinin 57-ci, 58-ci və 59-
cu maddələrinə əsasən:
 - vergi hesabatını və vergi öhdəliyinin yaranmaması barədə arayışı müəyyən 
edilən müddətdə təqdim etməyən vergi ödəyicisinə vergi orqanının qərarına 
əsasən 40 manat məbləğində;
- büdcəyə çatası vergi məbləğini hesabatı təqdim etməməklə yayındırdıqda, 
vergi ödəyicisinə yayındırılmış vergi məbləğinin (kameral vergi yoxlaması nə-
ticəsində hesablanmış əlavə vergi məbləği istisna olmaqla) 50 faizi miqdarında 
maliyyə sanksiyası tətbiq edilir.
- vergi qanunla müəyyən edilmiş müddətdə ödənilmədikdə, ödəmə müddə-
tindən sonrakı hər bir ötmüş gün üçün, ancaq bir ildən çox olmamaqla vergi 
ödəyicisindən ödənilməmiş vergi məbləğinin 0,1 faizi miqdarında faiz tutulur. 
Vergi öhdəliklərinizi vaxtında yerinə yetirməyi Sizə tövsiyə edirik.  Əlavə mə-
lumat üçün “195-1” Çağrı Mərkəzinə və vergi ödəyicilərinə xidmət mərkəzlə-
rinə müraciət edə bilərsiniz.

Vergilər Nazirliyi


